
KEBENARAN MERUJUK TESIS

Tesis ini merupakan sebahagian daripada syarat pengijazahan bagi Program Sarjana
Pengurusan Pendidikan di Universiti Utara Malaysia. Tesis ini diletakkan di Perpustakaan
Sultanah Bahiyah di atas persctujuan saya sendiri untuk dijadikan bahan rujukan. Walau
bagaimana pun bagi tujuan membuat salinan , keseluruhan atau sebahagian daripadanya
sama ada bagi tujuan akademik ataupun tidak hendaklah mendapat kelulusan daripada
penyelia saya ataupun dari Dekan Sekolah Siswazah . saya juga mengharapkan semoga
pengiktirafan diberikan kepada saya ataupun Universiti Utara Malaysia sekiranya terdapat

penggunaan kepada bahan-bahan yang terdapat di dalam tesis ini.

Permohonan untuk mendapat keizinan membuat salinan atau lain-lain kegunaan di dalam

tesis ini , sama ada secara keseluruhan ataupun sebahagian hendaklah dibuat melalui:

Dekan
Sekolah Siswazah
Universiti Utara Malaysia
06010 Sintok,
Kedah Darul Aman.
Tel: 04-9285104

ABSTRAK

Kajian ini melihat tentang masalah salah laku pelajar di sekolah menengah secara
menyeluruh, Tujuannya adalah bagi melihat hubungan di antara lima pembolehubah
bebas dengan masalah salah laku di kalangan pelajar-pelajar di tingkatan dua. Faktor
sekolah yang dikaji adalah proses pengajaran guru , pengurusan kelas , pengurusan
kokurikulum , rakan sebaya dan keceriaan sekolah.Objektif kajian adalah untuk
melihat faktor-faktor sekolah yang paling dominan mempengaruhi masalah salah laku
di kalangan pelajar. Responden kajian ini adalah di kalangan pelajar di tingkatan dua
sekolah-sckolah menengah daerah Kubang Pasu, Kedah Darul Aman .Mereka ini juga
terdiri daripada pelajar yang mempunyai rekod melanggar disiplin sekolah. Seramat
500 responden telah memberi maklum balas daripada 650 soal selidik yang telah
diedarkan. Analisa bagi kajian ini dibuat secara deskriptif menggunakan ujian t
mengikut kaedah SPSS dan ujian Korelasi Pearson untuk menguji hipotesis yang
dibina. Hasil kajian menunjukkan tidak terdapat hubungan yang signifikan di antara
pengaruh faktor jantina , pengaruh kaum dan pengaruh pencapaian UPSR serta
pengaruh proses pengajaran guru , pengurusan sekolah , pengurusan kokurikulum dan
keceriaan sckolah dengan masalah salah laku di kalangan pelajar-pelajar. Diharapkan
kajian ini akan memberi insight kepada teori dan konsep kepada berlakunya masalah
salah laku di kalangan pelajar-pelajar sekolah menengah dan dapat diaplikasikan di
peringkat Pejabat Pendidikan Daerah , Jabatan Pendidikan Negeri dan seterusnya di

peringkat Kementerian Pendidikan Malaysia.

ABSTRACT

This research is to find out the student’s problem at secondary schools. The purpose of the
study is to concentrated on the relationship between five independent variable with the
student’s problem at secondary school. There are five independent variable which are
teaching process , class management , co-curriculum management , peers and the
environment of the school. The objectives of the study is to look out the factors that
influenced the problem among secondary school students. The respondent in this study are
form two students at several secondary schools in Kubang Pasu district. There are 500
respondents give good feed back out of 650 questionnaires that were distributed. The
analysis of this study is done by descriptive study using T-test and Pearson Correlation test
for testing the hypothesis. The result shows that there is no significant relationship between
sex, race and UPSR test with student problems. In addition , the study also shows that there
is no significant relationship between teaching process , school management , co-
curriculum management and school environment with the student’s problem. Hopefully ,
this study will give good insight to the theory and concept due to student’s problem and
this study can be used as reference at Distict Education Department , State Education

Department and Ministry of Education.

1.1

BAB 1

PENGENALAN

Pendahuluan

Semenjak negara mencapai kemerdekaan pada tahun 1957 , berbagai-bagai
usaha telah dilakukan oleh kerajaan bagi meninggikaﬁ taraf hidup rakyat .Di
antaranya ialah menjalankan usaha bagi pembangunan ekonomi dan sosial.
Melalui proses pembangunan , ia bukan sahaja dapat mempertingkatkan taraf
hidup rakyat tetapi juga dapat mempertingkatkan corak pemikiran rakyat

séluruhnya .

Dalam konteks ini , bidang pendidikan juga tidak ketinggalan di dalam
mengharungi arus pembangunan negara. Sektor pendidikan merupakan aset
utama negara. Melalui sektor pendidikan ,taraf hidup rakyat akan dapat
dipertingkatkan . Sekiranya negara mempunyai rakyat yang tidak berilmu dan
berpendidikan maka ini tidak akan membawa negara menuju ke arah sebuah
negara yang maju. Pemikiran yang intelek dapat mengubah sesebuah
masyarakat itu menjadi sebuah masyarakat yang bertamaddun. Augustu
Comte , Bapa Sosiologi di dalam bukunya “Cours de Philosophy Positine”
berpendapat bahawa,

13

. Sejarah manusia adalah mengikut satu susunan yang
mematuhi hokum yang tertentu. Evolusi masyarakat akan
disertai dengan kemajuan yang mewujudkan perkembangan iaitu
perkembangan intelek. Manusia bergantung kepada pemikiran

